D Familie Metzger spielt verruckt

Lustspiel in drei Akten von Erich Koch
Dialektbearbeitung Susanne Rhyner

Personen ca. Einsatze 4H/5D ca. 105 Minuten
Hugo Metzger ca. 233 ein verrlickter Opa
Fritz Metzger ca. 122 sein Sohn

Linda Metzger ca. 127 seine Frau
Wanda ca. 96 ihre Schwester
Kurt ca. 75 Sohn von Fritz
Lara ca. 47 seine Freundin
Gerda Huber ca. 100 Nachbarin

Julius ca. 68 Irrer

Gisela ca. 48 Irre

Zeit: Gegenwart
Spielzeit: ca. 105 Min.

Bldhnenbild:  Wohn - Esszimmer mit Tisch, Stihlen und einer kleinen
Couch. Die hintere Tur fuhrt nach draussen, links geht es zu
den Zimmern von Linda, Fritz und Kurt. Rechts liegen die
Zimmer von Wanda und Hugo.

Inhaltsangabe:

Hugo hat Linda, seiner Schwiegertochter versprochen, sein Haus zu
Uberschreiben. Dafiir hat sie gelobt, ihn bei Krankheit zu pflegen. Aus
berechtigtem Misstrauen will Hugo Linda testen und stellt sich verrtckt.
Sein Sohn leidet unter seiner boshaften Frau und deren nicht minder
gehassigen Schwester und ist den beiden nicht gewachsen.

Eines Tages stehen Julius und Gisela vor der Haustlre. Die zwei Irren
haben sich als Arzte verkleidet und sind aus der Anstalt ausgebrochen. lhre
abstrusen Untersuchungen lassen Hugo kurze Zeit wirklich verrickt
werden.

Gelingt es Hugo, mit Hilfe seiner Nachbarin, die Plane seiner herrsch-
siichtigen Schwiegertochter und deren Schwester zu durchkreuzen...?



1. Akt

1. Szene
Hugo

Hugo: (im Nachthemd, Socken, Schlafmitze von rechtsihatPlastiktite und
einen Nachttopf in der Hand, sieht sich umh, keine do. Sehr guet.
(geht zu dem gedeckten Kaffeetisch, schittet Zualeder Zuckerdose in
das Milchkannchen)Das isch doch praktisch, wenn de Zucker grad i
de Milch isch. (holt eine Blchse hervor, schittet Salz in die Zuids®e)

Salz isch gsund, wills Jod dine hett. (tauscht zwei Eier gegen zwei

Gipseier aus) Do dra werded sich mini lieb Schwiegertochter und ihri
dracheschwénzigi Schwdster ihri Giftzahne usbisse. (schittet aus
einem Flachmann Cognac in den KaffeekrugDamit die Brieh

wenigschtens nach 6ppis schmdckt. (geht nach rechts, dreht sich um)
Halt, das hetti ja fascht vergasse. (schittet aus dem Nachttopf eine

kleine Menge Wasser auf den StuliDamit mir i Rueh chénd Zmorge
asse. (rechts ab)

2. Szene
Linda, Fritz, Wanda

Linda: (von links, gut gekleidet, ruft nach hinterfyritz, stand endlich uf. Du
muesch no go poschte. Ich muess zum Coiffeur. Fritz! — Manne, d
Krone vo de Erschopfig. (rtckt die Tassen zurecht)

Wanda: (von rechts, etwas schmuddelig, hinkt leichtjnda, was schreisch
dann du so ume? Isch din Gottergatte geschter Zobig weder mal
versumpft?

Linda: Wanda, chasch froh sii, bisch nid ghirote. De Maa bringt mi no is
Irrehuus!

Wanda: Gohts so schlimm zue und her in eurem Schlofzimmer?

Linda: Wenn er wenigstens wird schlofe. Aber nei, zah Mol i de Nacht
muess er uf s WC.

Wanda: Viellicht hand ihr en Wasseradere underem Bett.

Linda: Ah was. Das chunnt nur vo sinire elande Suuferei. Und siit
Neuschtem verlauft er sich i de Nacht au no.

Wanda: Wohee lauft er denn?
-2



Linda: Geschter han en churz vor em Huus vo eusere Nochberi
verwutscht.

Wanda: Bi de Gerda? Isch das ned die, wo jede Obig es halbnackts Bild
vo sich im Schlofzimmerfanschter ufhankt.

Linda: Genau! Die luschtig Witwe schreckt au vor gar niit zrugg. Debi
isch die Frau scho séchzgi. (oder passendes Alter der Spielerin, ruft nach
links) Fritz, chumm jetz antlich. De Kafi wird chalt.

Fritz:  (von links, Pijamahose, weisses Unterhemd, wirkniad zerknautscht)
Goht d Walt under, oder werum schreisch du so? Ah, mini heiss
geliebti Schwogeri zeigt dem viel zfrliehne Morge au scho ihres faltige
Gsicht. (will sich auf den Stuhl setzen, auf dem das WasBer

Linda: Fritz, das isch min Platz. Du sitzisch det. Bisch immer nonig
ndechter?

Wanda: Han ich tatsachlich es faltigs Gsicht? Cha ned sii, ha jo gar kein
BH aa. (setzt sich an den Tisch)

Fritz: (setzt sich auf einen anderen Stuhl, gahnt, hékt den Kopf) Ned emol
am Samstig cha mer in Rueh usschlofe. Ich ha hit Znacht so schlacht
gschlofe.

Linda: Kunststick, hesch au standig gredt im Schlof. Ich ha keis Aug zue
toh.

Fritz: Mit offene Auge chonnt ich au ned schlofe. Was hani denn gseit?
Linda: Ich has ned verstande. Drum hani ja ned gschlofe.
Fritz: Linda, cha das sii, dass mir es neus WC hand?

Linda: Wie chunsch druf? Bisch hit Znacht weder bi de Nochberi gsi?
Langets ned, wenn sie hinder dim Vatter her isch?

Fritz: Was soll ich bi dere? Die wett ich ned emol doérrt uf em Heuspeicher.
Do chan i jo grad so guet bi dir und dinere Schwdschter...

Wanda: (beleidigt) Jo, ich weiss, dass ich i dem Huus nur duldet bi.
(schlagt auf das Ei, lasst dabei den Loffel los sdasfedernd abspringt)

Fritzz. Ned ume suscht, es brucht au en Affegeduld. Nei, Linda, mir isch nur
ufgfalle, dass wenn ich d WC-Ture ufmache, s Liecht agoht und wenn
ich Ture weder zuemache, I6schts weder ab.

Linda: Das darf doch ned wahr sii! Hesch i dim Rusch in Chuehlschrank
ine gmacht?

Fritz.  Und ich han mi scho gwunderet, dass i de Schissle liswiirfel glage
sind.

Wanda: Wie cha mer sich nur so betrinke! (schlagt auf das Ei einAber das
isch jo keis Wunder, wenn mer erscht am Morge am drl heichunnt.

Fritzz Ah was, eis isch es gsi. Woni a de Huustir verbii cho bin, hett d
Chileuhr grad eis gschlage und das sogar dri Mol.

Linda: Hut Znacht bind ich dich am Bettpfoschte aa. So jetzt gang ich no
euse Sohn go wecke. Wo isch denn eigentlich de Hugo? Schloft er
no?

Fritz: Wer schlaft, siindigt nicht.

Linda: Mir ware lieber, du wirdisch weniger schlofe. Und dim Vatter trou
ich ned emol wenn er schloft. Siit Wuche verspricht er, dass er Ois
das Huus uUberschriebt. (links ab, ruft dabei)Kurt, ufstoh!

Fritz: (ruft ihr nach) Du wirsch jo wohl no chli ch6nne warte!

Wanda: Ich bin ja gspannt, was din Vatter hit weder alles aastellt. De
ghort doch i d Klapsmuhli. (schlagt erneut auf das Ei)

3. Szene
Fritz, Linda, Wanda, Hugo, Kurt

Hugo: (von rechts, Nachthemd in der Hose, Hosentragerkdfih Guete
Morge. Ich ha en Barehunger. So Wanda, hesch au du din
schnarchende Schonheitsschlof beendet?

Fritz: So lang cha die gar ned schnarchle, dass sie no schén wird.
Wanda: Au useme hassliche Entli cha no en schéne Schwan werde.

Hugo: Aber ned wenn s Moorhuehn scho usgwachse isch. Chumm, ich
spendiere dir en Kafi. (schenkt ein)

Fritz. ' Wenn du emol i d Holl chunsch, goht em Tudfel sini Grossmueter in
Pension.

Wanda: Jo, det heiz ich denn de Ofe fiir dich vor. (Hugo will ihr Zucker
geben) Ich nime kei Zucker, nur Milch, das soéttisch doch wuisse.
(schenkt sich Milch ein, klopft auf dem Ei herum)

Hugo: (schenkt sich, Fritz und Linda ein)Es goht doch nidt tGber en
schwarze Kafi, das macht schon.

Fritz:  Mir war lieber, ich wird wach devo warde. Und uberhaupt, es Bier
war mir lieber. (rthrt lustlos in der Tasse)

Hugo: (trinkt) Jo hei nomol, de weckt jo Toti uuf. (trinkt die Tasse leer,
schenkt nach)

Linda: (von links) Ich ha de Kurt chuum wach brocht. Wie de Vatter so de
Sohn. (setzt sich)Jetzt schnell en Tasse Kafi. (gibt Zucker hinein)Am
Morge en schone siuesse Kafi und ich ertrage, dass ich ghtrote bi.
(trinkt, prustet heraus)Pfui Tuufel! De schmdckt jo salzig.

Fritz: S&g ich doch. Kafi am Morge, bringt Chummer und Sorge. (trinkt erst
wenig, dann immer mehr)ich weiss gar ned was du hesch. So en
guete Kafi h&dnd mir scho lang nimme gha.

Wanda: (trinkt, prustet) Pfui Tudfel, isch de stess!

Fritz: (schenkt nach)Was jetzt, stiess oder salzig? (trinkt) Also, ich find de
super! Ab sofort wird nur no de Kafi gmacht. Wie heisst de?

Hugo: Hugos Friedhofsjuchzer.

Linda: Hugo, hesch du weder... (erhebt sich leicht, greift sich an den Po)
Warum bin ich denn uf eimal so nass do hinde?

Hugo: Das passiert mir au ab und zue. Ha au scho gmeint, ich sitzi uf de
WC-Schissle und...

Kurt: (von links, ziemlich zerknautscht, tragt Finken Eigma, ein Armel und
ein Hosenbein sind in der Mitte abgeschnittefih, s Altersheim isch au
scho komplett.

Linda: Was isch denn mit dim Pijama passiert?

Kurt: (sieht an sich herunterWieso? Oh, do fehlt jo es Stuck. Komisch, bi
de letschte Schuumparty isch no alles dra gsi.

Linda: Schuumparty! Aha!

Hugo: De Schnitt isch hiut modern. Ich ha das gseh, woni mit de Gerda die
letscht Wuche im Erotik-Markt z Wollerau (Erotik-Markt in der Nahe)
gsi bin.

Fritz: Was bisch du? Schamsch du dich ned?

Hugo: Min liebe Herr Sohn, wenn au bi dir scho alles igmottet isch, bi mir
rumorets no im Getriebe. Nachscht Wuche gang i uf Paris.

Kurt: Was wotsch denn du i dim Alter no z Paris?

Hugo: BIl6di Frog. Wahrschiinlich gang ich zum Mc Donalds und weiche
Stangenbrot ii.

Linda: Das glaub ich ned! Mir wiissed ned, wie mir Uber d Rundi sélled
cho und du verjublisch euses ganze Gald.

Kurt: Jetzt goht das weder los. Ich verzieh mi lieber... (nimmt ein Brétchen,
den Kaffeekrug und geht links ab)

Hugo: Das isch mis Gald, mis Huus und was ich mit mim Gald...
Fritz: ...Vatter, sie hetts ned eso gmeint.

Linda: Oh doch, genau so han ich s gmeint! Ich has so langsam satt. Es
langed ned, dass er euses Erb verschlitdered! Nei, er macht eus s
Labe au no schwer mit sine Streiche. Das Wasser uf mim Stuehl isch
doch sicher au vo dir gsi!

Hugo: Isch kei Wasser gsi.

Wanda: Geschter hett er all Hiehner a de Pflock abunde.

Hugo: Nur, dass de Guggel ne ned standig muess hindedri ranne.
Linda: Mini Finke hett er am Bode agnaglet.

Wanda: Und mir hett er Muusfalle ums Bett ume ufgstellt.

Hugo: Ich han doch nur welle, dass dich die griiene Hamschter ned
uberfalle.

Wanda: | mim Schlofzimmer hetts kei Hamschter.
Fritz: Komisch, geschter han ich aber eine gseh.

Hugo: Das isch de Alfons gsi, min halbwilde Wanderhamschter. Er isch
mer ab.

Wanda: liiiiih! Du hesch en Hamschter im Huus?
Hugo: Lieber Hamschter im Huus, als sone galdgierigi Verwandtschatft.
Fritz. Wanda, das isch doch nur en Witz gsi.

Wanda: (setzt sich weder)ich has aber Gberhaupt ned witzig gfunde, won
ich i d Muusfalle inegstande bi. Ich cha immer nonig richtig laufe.

Hugo: Jo, mit ranzigem Spéack, fangt mer ranzigi Fraue.

Linda: So goht das do uf jede Fall numme wiiter. Hugo, ich glaube, du
hesch en Dachschade.

Kurt:  (von links mit dem KaffeekrugyVow, de Kafi isch echt starch hit. Wer
hett de brauet?

Hugo: Ich han en trinkbar gmacht.

Kurt: Du muesch mer s Rezept verrote, Opa. Das wird de Hit bei eusere
nachschte Schuumparty.

Linda: Opa, hesch du s Salz in Kafi ine toh?

Hugo: Nei, s Salz han ich i Zuckerdose ine gschiuittet.
Wanda: Und de Zucker?

Hugo: |d Milch.

Linda: Das isch din letschte Streich gsi, so wohr ich Linda Metzger heisse.
Ich zieh mich schnell um, denn gang ich zum Coiffeur und denn...

Hugo: ...Kurt, dis Pijama han ich au de neuschte Mode aapasst.
Kurt: Voll cool, Opa, gseht mega geil uus.
Linda: Morn bring en um, morn bring en... (links ab)

Kurt: ...Ilch mach mi jetz emol fir d Frauewdlt empfanglich. Min Hormon-
spiegel isch nach dem Kafi extrem hdch. (links ab)

Wanda: (steht auf, zu Hugo)Und wenn ich dich no eimol i mim Schlof-
zimmer gseh, versohl ich dir din Allerwertischte, egal wie alt du au
bisch.

Hugo: Das isch es Agebot. Wie wérs mit hiit Zobig?

Wanda: Du, du... &ch, do isch jedes Wort z viel. (humpelt rechts ab)

4. Szene
Hugo, Fritz, Linda

Fritz:  (will Kaffee nachschenkenpchad, leer. (nimmt die Zeitung, Uberfliegt
die Seite, spricht dabeiyatter, meinsch ned, du tbertriebsch echli? So
langsam han au ich kei Verstandnis meh fir dini Streich.

Hugo: Ah was, ohni Spass war s Labe langwiilig. Lueg doch emol dich aa.
Du gsehsch ja hiit scho uus wie en Friedhofsaawarter.

Fritz: Das chunnt vo de Ehe. Do vergoht eim s Lache.

Hugo: Ich ha dich damals gwarnt. En gsunde Maa so6tt ned sofort in
Ehehafe iifahre. Zerscht macht mer emol es paar unverbindlichli
Hafenrundfahrte.

Fritz: Du hesch ja damals d Mueter au sofort ghirote.

Hugo: Das isch 6ppis Anders gsii. En anderi hett mich nie gnoh — und sie
hett Gald gha.

Fritzz. Und was isch mit de Liebi?

Hugo: Die chunnt mit em Gald. Glaub mer, niut macht en Frau erotischer
als Gald.

Fritz: Guete Tip. Villecht chldb ich de Linda hit Zobig es paar Zehnernote
uf de Buuch. (liest) Du, Vatter, do stoht, mer soll hiit kei Autostopper
mitneh. Z Oberwil (oder Nachbarsdorf) sind zwei Irri usbroche. Sie
heiged sich als Arzt verchleidet und seiged so usecho.

Hugo: Nur zwee? Ich ha mangisch s Gfliehl, es laufed ganz en Huufe vo
dene ume.

Fritz: So, jetz muess mi alegge. Wenn mini Frau mich do no so...

Linda: (umgezogen von links)..So, ich gang zum Coiffeur. Fritz, wetsch
dich ned antlich emol alegge. Mein Gott, mir isch schleierhaft, was ich
emol a dir gfunde ha.

Fritz: Jo, isch jo guet. (geht nach links)lch cha mir jo en Hunderternote an
Hinder chlabe. (ab)

Linda: Hett ich nur ned ghirote. Aber das isch nun emol die einzig
Moglichkeit, en schoni Witwerente tber zcho. (hinten ab)

Hugo: So, denn will ich emol min Astralkérper in Form bringe. Fraue stond
nun emol uf Usserlichkeite. Ht probier ich s emol mit Maierisliduft.
(rechts ab)

5. Szene
Wanda, Gisela, Julius

Wanda: (von rechts, ruft nach hinten)und blieb jo vo mim Schlofzimmer
weg. — So, und a wem bliibt weder de ganzi Huushalt hange? (stellt
das Geschirr zusammer) Madame goht zum Coiffeur. Das macht sie
au ned schoner. (richtet sich die Haare) Es git hit nur no wenigi
Fraue, wo sich ihri natdrlichi Schonheit bewahrt hand. (es klopf)
Herein! (sieht den nachsten Szenen mit offenem Mund zu)

Julius: (mit Gisela von hinten. Julius ist als Arzt, Gisala Schwester verkleidet.
Julius hat ein Stethoskop umgehangt, einen Gumel an dem mehrere
Messer und ein Wetzstab hangen. Er hat gelegemieAngewohnheit, ehe
er etwas sagt, ein Auge zuzudriicken, den Kopf leictgchitteln und den
Mund etwas zu 6ffnen. Gisela hat immer ein LacheinGesicht, halt
krampfhaft ein Handtaschchen auf Brusththe, hat auwcbn Gurtel um, an
dem eine Bratpfanne hangt, sie geht wie ein Stonclem sie immer wieder
den rechten Fuss an der linke Wade reibt. Beidehtibgr Worter ein, die
nicht zum Satz passehoi, &h, guete Mittag han ich welle singe.

Gisela: Aber Julius, das heisst doch glatte Morge.

Julius: Gisella, verbittered sie mich ned immer. Ich weiss genau was flr
en Tageskur mir jetz usriefed.

Gisela: Aber Julius, (geht in die Mitte des Raumesich naminiere doch
Gisela.

Julius: Das weiss ich dank scho, Giseila. Ich bi doch ned verkipt. Ich ha
mini zwolf Sinn no alli bilaufig.

Gisela: Und wie die laufed, Julius. (kichert) Bsunders de chlinschti. Das
isch en richtige Zauberbohrer.

Julius: Was meined...

Gisela: (sieht verschamt vorne auf seine Ho$2gs wiuissed sie doch. Danked
sie doch a hit nachtig.

Julius: Ja so! Sie meined de Michel. Sie hand aber au so wunderschief
gsunge, Gisella, do han ich doch gar ned andersch chénne.

Gisela: Ich melodadiers nomol. (zeigt mit den Daumen und Zeigefinger eine
kleine Spanne, Lied: Holzmichelebt denn der kleine Holzmichel noch,
Holzmichel noch...

Julius: (fangt an mitzusingenja, er lebt noch, er lebt noch...

Wanda: Chond sie mir sage, was sie do wand? Hand sie eigentlich no all
Tasse im Schrank?

Julius:  Verschuldiged sie bitte, aber die Frau verstohts, Toti uferstoh z
luuse.

Gisela: Aber Dr. Schulius, sie sind aber au en Don Schumi.

Wanda: Entweder spinned die, oder ich bin tiberegschnappt. Wer sind sie?

Julius: Ich bin de Dr. Julius und das isch mini Assistenzarztin Giseila. Mir
chémed vom Gsundheitsschlamm. Mir gsunded vo Huus zu Huus. Mir
bekampfed die Suich.

Wanda: Und warum reded sie so komisch?
Julius:  Mir spriitzed doch ganz normal. Das isch de Duden vo de Arzt.

Gisela: Mir bekampfed d Hamschterplog im Dorf. Es git ja Uberall
Hummer.

Wanda: Hamschterplag? Also doch! Jetzt weiss ich, warum de Hugo die
Falle ufgstellt hett. Herr Dokter, do chémed sie grad recht.

Julius: So? Denn tanzed mir grad emol mit ihne aa.
Wanda: Mit mir? Aber ich bi doch kein Hamschter.

Gisela: Saged sie das nackt. Mangisch hett mer sich scho agsteckt, ohne
dass mers raliert.

Wanda: Um Gotts Wille! Was muess ich mache? Isch das todlich?
Wussed sie, ich bin in en Muusfalle...

Julius: ...Ziehnd sie sich muus.

Wanda: Do?... Alles?

Gisela: Sofort. Sie muend ihri Schueh uszicke.
Wanda: (zieht Schuhe ausiynd jetz?

Julius: Jetz teschte mir, 6b sie no hamschterfrei sind. Das cha mer dur en
liechti Uebig feschtschnalle.

Gisela: (geht um sie herum)Sie zeigt, ob s Hamschter-Gen scho uf sie
tberegsprunge isch. Schlurfed sie sich emol uf Hand und Flosse.

Wanda: (kniet auf Knie und Hande alhloffentlich bin ich no ganz normal.
Julius: Jetz sticked sie emol de linki Arm und s rachti Bei uus.

Wanda: (stutzt sich nur noch auf die rechte Hand und dialsel Knie ab) Ich
chas. Gott sei Dank! Ich ha mi nonig agsteckt.

Gisela: So, jetz schlecked sie no de rechti Arm gag vire.

Wanda: (tut es, wackelt und kampft mit dem Gleichgewicht)
Julius: Das gseht gar ned pasibel uus. So, jetz lupfed sie no s linke Bei.
Wanda: (fallt auf den Bauch)Das chan ich ned.

Julius: Das gseht aber sehr schlamm us. Mir miend sie no gnauer
unterrontge. Villecht miiend mir sie au uswiese.

Wanda: Uswiese? Sie meined, ich muess in d Quarantane oder so?

Gisela: liwiese. In en lIrreastalt. Det chond sie die Uebig lehre. Denn
werded sie weder entledigt.

Wanda: Das isch ja furchtbar. Das han ich nur em Hugo z verdanke.

6. Szene
Wanda, Gisela, Julius, Hugo

Hugo: (angezogen von rechts)Vanda, was machsch du do? Suechsch die
griene Hamschter?

Wanda: (steht witend auf)Venn du no eimol Hamschter seisch, vergiss ich
mich.

Julius: De muend mir au no underliichte. Ich glaube, do hetts es ganzes
Nascht.

Gisela: (geht zu Hugo, singt) Lebt denn der kleine Holzmichel noch,
Holzmichel...

Wanda: Chomed sie Herr Dokter. | mim Zimmer chdnd sie mich besser
undersueche. Do chan ich ihne au grad zeige, wo d Hamschter...
(rechts ab)

Julius: ...Verfolged sie mich, Giseila. Ich schliiche hinder ihne. Villecht
muend mir kastrophiere. (zieht Wetzstab und ein Messer heraus)

Gisela: Ich folge ihne uf de Fluse. (singt beim Abgehenja, er schlaft noch,
er schlaft noch... (beide rechts ab)

Hugo: Was sind denn das fiir zwee schragi Vogel gsi? Er redt wie wenn er
en Frosch verschluckt hetti und sie lauft wie en Storch devo.
Wahrschiinlich zwei Spendesammler vo de Spinner Clique z Béach.
(oder anderer ihnen bekannter Verein/Institutionklepft) Herein.

—11 -



7. Szene
Gerda, Hugo

Gerda: (schrill angezogen von hintenAh, Hugo, guet dass du do bisch.
Lang mach ich das nimme mit.

Hugo: Gerda, mir hands gli gschafft. Sie meined scho, ich gséhch grieni
Hamschter. Morn behaupti, ich heig en wiisse Elefant im
Schlofzimmer.

Gerda: Hesch ned s Gfuiehl, du Ubertriibisch echli?

Hugo: Lass mich nur mache. Ich wett nur wisse, was s mached, wenns
glaubed, ich seig duredrullet. Mini Schwiegertochter hett gschwore,
mich z pflege, egal was chunnt.

Gerda: Das hett sie doch nur gseit, damit du ihre antlich s Huus
uberschriebsch.

Hugo: Genau das will ich ebe teschte. Ich ha gseit, dass ich nach Paris
flilge und wenn ich no sage, dass mir det werded hirote, haltet die
mich andgultig fir tberegschnappt.

Gerda: Jo guet, en verruckte Hund bisch jo scho immer gsi.

Hugo: Wenn ich friiehner en Frau nur aglueget ha, sind ere d Chnopf a de
Bluse ufgschprunge.

Gerda: Dass d Manne immer so muend Ubertriebe. Uebrigens, das Bild
won ich im Schlofzimmer ufghankt ha, hett sini Wirkig ned verfehlt.
Fascht all Manne vo de Bezirk March und H6f (Spielort) sind scho do

gsi.

Hugo: Isch au es wohlgformts Bild. Ich ha gar ned gwitsst, dass du no so
ne heissi, ah gueti, ich meine...

Gerda: Mach der kei falschi Hoffnige. Es isch zwar min Chopf, aber alles
anderi ghort de Monroe.

Hugo: Also, ich finde, dass du gar niiit muesch verstecke.
Gerda: Hugo, ich will &ntlich weder normali Chleider alegge.

Hugo: No ein, zwee Tag, denn hammers gschafft. Die sdlled ruehig meine,
dass du mit Gwalt hinder mir her bisch und dass au du nimme ganz
richtig tiggisch im Chopf.

Gerda: Denn chunnsch du jetz am beschte grad mit zu mir.

Hugo: Das han ich doch grad welle. Weisch, ich ha do no en tolli Idee.
Wenn sie mich mit dem gsehnd...

Gerda: ...Hugo, das chasch mer underwéags verzelle. Ich bruch dich jetz
sofort.

Hugo: Aber Gerda, hett das ned Zyt bis hit Zobig? Das liit wahrschiinlich a
mim Maierisliduft, dass d Fraue so verruckt nach mir sind. (umfasst sie
an der Hufte)

Gerda: Nei, das muess sofort sii. Ich han en schéni Ufgab fiir dich.
Hugo: (geht mit ihr nach hintenMini chli Monroe, ich mache alles fur dich.

Gerda: Sehr schon. Zerscht chasch s Bluemebeet vor mim Schlofzimmer-
fanschter weder herrichte.

Hugo: Aber Gerda, das han ich ned gmeint. Ich han dankt...
Gerda: Und denn chasch du hinderem Huus Hardopfel uus tue.

Hugo: Aber Gerda... (ab)

8. Szene
Kurt, Lara

Kurt: (von rechts, angezogen, gestylt, riecht unter melehseln) So, jetz bin i
emol gschpannt, welli hibschi Schnitte weder a mim Moschusgruch
hange bliebt. (es klopf) Herein!

Lara: (von hinten, Sporttasche, Taschentuch, leicht stiziend) Hoi Kurt.
Kurt: Lara? Was wotsch du do?

Lara: (stellt die Tasche ab, heultgh gang is Wasser.

Kurt: Denn bisch aber falsch do. D Badi isch zwee Strosse wiiter.
Lara: (heult auf) Mini Eltere hand mich usegrtehrt.

Kurt: Sitz zerscht emol ab. Wag de Schuumparty vor sechs Wuche?

Lara: Wage dem au. (setzt sich)D Briefmarkesammlig vo mim Vatter isch
vollig wertlos. Und all Tapete hand sich abglést.

Kurt:

Lara:

Kurt:

Lara:

Kurt:

Lara:

Kurt:

Lara:

Kurt:

Lara:

Kurt:

Lara:

Kurt:

Lara:

Kurt:

Lara:

Kurt:

Lara:

Kurt:

Trotz allem. Das isch siit zwei Jahr die geilscht Party gsi. De Schuum
isch jo bis a d Decki ufecho. Du wirsch gseh, das leit sich scho weder
mit dine Eltere.

Das glaub ich ned. Mir miiend all Teppich useriisse und die ganz
Underwdsch vo minere Mueter isch verrisse.

Wieso das?

Jo weisch du das denn nimme? D Jungs hand doch es Seil drus
knopft und es Tauziehe demit veranstaltet.

Ich sags doch, en geili Party. Am schonschte isch gsi, wo d Meitli de
Peter mit Erdbeerkonfi igschmieret hand und de Hund ihn nachher
abgschlacket hett.

(lacht kurz auf) Er hett gmeint, es seig d Iren gsi. (heult wieder)

Echt krass gsi, die Party. Wenn mini Alte emol i de Ferie sind, mach
ich au en Schuumparty. Mangisch hett mer jo nimme gseh, wer mit
wem tanzt.

Du bisch de Vatter.

Nach de Party han ich es falsches Pijama... was fur en Vatter?
Ich bin schwanger.

Vo wem?

(heult auf)

Ah, ich meine, wie hett das chénne passiere?

(bitter) Wahrschiinlich Selbstbestaubig i de Ba4sechammere.
Das bisch du gsi? Und ich han gmeint de Marco...

(heult auf)

Tschuldigung, ich han welle sage, also, ich han gmeint du seigsch
mit em Marco zame.

Depp! Mit dem bin ich do nur z&dme gsi, zum dich iifersiichtig z
mache. Ich liebe doch nur dich, Kurt.

Was? Das kapier ich jetz ned. Du...

- 14 —



Lara:

Kurt:

Lara:

Kurt:

Lara:

Kurt:

Lara:

Kurt:

Lara:

Kurt:

Fritz:

Kurt:

Lara:

Fritz:

Kurt:

Fritz:

Kurt:

Fritz:

...Ich bin schwanger.
(setzt sich)Und, was mached mer jetz?
Hurote.

Mer muess jo ned grad mit em Schlimmschte drohe. Villecht gits jo
no en anderi Moglichkeit. Chénnts ned doch de Marco...

...Hett de Marco villecht zu mir gseit, dass ich de scharfschti Rettich
uf dere Party bi und dass er mich ewig wird liebe?

Jo mein Gott, wenn mer Seife i de Auge hett, seit mer halt no viel.
Ich gang is Wasser.

Jetz wart doch. Ich mag dich jo au. Hesch du Gald?

Kein Rappe.

Denn wirds schwierig. Wie bring ich das nur mine Erzttger bi. Min
Vatter goht jo no, aber mini Mueter...

9. Szene
Kurt, Fritz, Lara

(von links, angezogenl.ack mir, de Kafi hetts aber in sich. Mir isch jo
liecht schwindlig. Oh, Kurt, du hesch Bsuech?

Jo, das isch d Lara, en entfernti Bekannti. Lara, wart doch i mim
Zimmer uf mich. Du kennsch di jo uus.

(nimmt Tasche, geht nach linkEntfernti Bekannti! (heult auf, ab)
Was hett sie au. Hett sie Hunger?

Ich weiss au ned. Wer kennt sich scho mit Fraue uus? Die mached
sowieso alles us Beréachnig.

Du seisch es, min Sohn. En Maa zum Biespiel goht is Bett, will er
mued isch. En Frau goht is Bett, will mer ihre denn nimme cha
entflieh. — Was hani eigentlich welle mache. De spezielli Kafi.
(Gberlegt, beide schweigen eine Weile)

Vatter, ich muess emol mit dir rede. Ich ha do es Problem.

O je, wenn d Chind so afanged, isch immer Oppis im Busch. Du
bisch doch ned 6ppe schwanger?

Kurt:
Fritz:

Kurt:
Fritz:

Kurt:
Fritz:
Kurt:
Fritz:
Kurt:
Fritz:

Kurt:

Fritz:

Kurt:
Fritz:
Kurt:

Fritz:

Kurt:
Fritz:
Kurt:
Fritz:
Kurt:

Was?

Ich meine, du weisch doch, dass wenn mer... also... bi de Bienli isch
das eso...

Vatter! Ich, ich bin doch kurzlich a dere Schuumparty gsi...

Ja so, um das gohts. Also, das chan ich dir grad sage, bi eus lauft
das ned.

D Lara isch au det gsi.

Es netts Meitli. Aber pass uf! Fraue wand immer nur das Eini.
Was?

Hurote.

Genau. Ich hirote.

(lacht) Du? Min Sohn, zum Hurote ghtred immer zwei... obwohl,
hitzutags... du bisch doch ned 6ppe schwul?

Quatsch. Glaubsch ned, dass ich chdonnt en Familie erndhre?
Schliesslich schaffi ufere Bank.

Ich halte dich ned emol fahig, en Kanarievogel dur de Winter
zbringe.

D Lara isch schwanger.
Dini entfernti Bekannti?

Bi de Schuumparty... weisch, es hett so viel Schuum gha und... und
ich bi de Vatter.

(fallt auf den Stuhl) Du? Vatter? Weiss das dini Gebar... ah Mueter
scho?

Ich han dankt, du chénntsch es ihre sage.

Ich? Ich bi doch ned labensmued.

Ob du jetz es paar Johrli friehner oder spoter...

Am beschte, du ziehsch uus und schriebsch ihre en Brief.

Vatter, ich muess mich jetz um d Lara kimmere. Ich verloh mich uf
dich. Ich mdcht eimol stolz sii uf dich. (links ab)

10. Szene
Fritz, Linda, Wanda

Fritz: (steht auf) Natirlich chasch du stolz sii uf mich. Moment emol, das
isch doch en ganz fuuli Masche...

Linda: (von hinten, die Haare frisiertfritz, guet dass du scho vom Poschte
zrugg bisch. Ich ha mit dir und de Familie Oppis z besprache. Jetz
weiss ich, was mir mit em Opa mached.

Fritz: Linda, bisch du scho weder do. Ich han gmeint, du giengsch zum
Coiffeur.

Linda: Binich doch gsi. (greift sich an die Haare)
Fritz: Ah, bisch gar ned dra cho!

Linda: Lass dini blode Witz. Isch din Vatter do?
Fritz: Ich glaub ned. Aber de Kurt isch do und er...

Linda: Sehr guet. Mir werded grad emol en Besprechig abhalte. Wo isch d
Wanda?

Fritz: Kei Ahnig. Wahrschiinli suecht sie ihres Zimmer nach Hamschter ab.

Wanda: (von rechts, Uber dem Kopf Plastiktite, das Gedeldtsausgeschnitten,
Uber der Nase aber eine Querverbindung, beide Armd EUsse in
Plastikttiten, weinerlich)Linda, ich han die grien Hamschterpescht.

Vorhang

2. Akt

1. Szene
Wanda, Linda, Fritz, Hugo, Gisela, Julius

Fritz. Dass mit dir 6ppis ned stimmt, han ich scho lang dankt. Irgendwie
gsehsch so viel besser uus.

Wanda: D Arzt hand gseit, dass ich wahrschiinlich en asiatische
Bandwurm ha. Do hilft nur en strangi Diat und en Sterilisation.

Linda: Das isch ja furchtbar. Und was sind das fiir Arzt?

Wanda: Sie chtmed vom Gsundheitsamt und bekampfed die Sutch i
jedem Huus.

Linda: Das trifft sich sehr guet. Ich ha do no en spezielle Fall, wo s miend
undersueche. De Maa muess unbedingt entmindigt werde. Sitzed
emol ab.

Alle: (setzen sich an den Tisch)

Fritz. Entmundige? Du wotsch mich entmindige loh? Nur will ich eimal d
WC-Tir ned gfunde han?

Linda: Eigentlich miuesst mer au dich entmindige, du Versager. Neli, ich
meine din Vatter. Mir werde ihm jetzt 6ppis vorspiele, damit er ganz
Ubereschnappt. Wanda, du behauptisch, du seigsch mit ihm
verhurotet.

Wanda: Grossartig! Das wird ihm de Raschte gah.
Fritz: Das glaubt de Vatter nie.

Linda: Loh mi nur mache. De wird no drum béttle, dass er mir das Huus
dorf Uberschriebe.

Fritzz. Und was isch mit mir?
Linda: Du bisch tod.
Fritzz Was? Wie bitte? Ich chan doch ned eifach tod sii.

Linda: Das isch doch nur en chliine Schritt zu dim jetzige Zuestand. Du
bisch mini Gheimwaffe, wenn er ned will underschriebe.

Fritz: Und was isch mit em Kurt? Isch er au tod?

Linda: Do fallt mer scho no 6ppis ii. Wanda wo sind d Arzt?

Wanda: | mim Zimmer. Sie miend no s Protokoll mache und denn wands
no en Holzmichel sueche. Ich schickes grad use. (rechts ab)

Fritz: Linda, din Plan wird schief goh. De Vatter mag zwar mangmol ned
ganz richtig sii im Chopf, aber eso schlimm, dass mer en grad cha
entmindige...

Hugo: (von hinten, tragt ein Kleid, einen Hut, der innansgepolstert ist,
geschminkt, Pericke, Frauenschuhe, Handtasckéys die Hand. Und,
wie gfall ich euch? Wand ihr mol min Slip mit Gel-lilage gseh?

Linda: Wenn de ned geischtesgschtort isch! Das langet ja wohl!
Fritz: Vatter, was soll das? Bisch du chrank?

Hugo: Ich labe nur die wiiblich Siite a mir uus. Das soéttisch au emol
usprobiere.

Wanda: (mit Julius und Gisela von recht€)o isch jo de Patient.

Hugo: Wanda, was isch denn mit dir? Gosch du als Guselsack a d
Fasnacht? Und wer sind die zwee Mottechugle?

Wanda: Das sind d Arzt, wo dich werde undersueche.

Hugo: Das trifft sich aber guet. Ich ha sowieso welle en Gsundheits-
vorhersag lo mache. Vo mir us chémer grad afange.

Linda: En sehr gueti Idee. Bitte waltet sie ihres Amtes. Ihr andere chémed
mit mir. Ab hit werde do anderi Siite ufzoge. (steht auf)

Wanda: Herr Dokter, wie lang muess ich denn de Verband no dra loh?
Julius: Bis de Wurmer usbrueted isch.

Wanda: Hoffenlich Gberléab ich das. (links ab)

Fritz: (steht auf)Linda, meinsch ned, das goht echli z wiit...

Linda: Fritz, jetzt langets. Wenn du jetzt ned machsch, was ich sége,
chasch grad mit dim Vatter goh. (geht nach links)

Fritz: (folgt ihr) Ich mach jo alles, was du wotsch. Du, de Kurt wett dir au
no Oppis verzelle.

Linda: De Kurt?

Fritz.  Jo, er hett en entfernti Bekannti so ungschickt troffe, dass sie
schwanger worde isch.

Linda: Schwanger? (beide links ab)

2. Szene
Julius, Gisela, Hugo, Linda, Wanda

Julius: Denn werde mir sie mol understuehle, gnadigi Frau. Mached sie
sich frei. (stellt einen Stuhl in die Mitte der Bihne)

Hugo: (macht seine Gestik nactand sie das scho lang?

Gisela: Jo, de Dokter Julius praktiziert scha long. Er isch en internationali
Kapriole.

Hugo: (6ffnet oben das Kleid)Denn losed sie emol, 6b mis Guggerzytli no
schlat. Aber Obacht, ich bi am Buse sehr chiitzlig.

Julius: (legt ihm das Stethoskop atijauche.

Hugo: (atmet ein, halt den Atem an)

Julius: Nach ufe usgase.

Hugo: (atmet aus)Sie hdnd so warmi Hand, Herr Dokter.
Gisela: Ned nur d Hand. (kichert)

Julius: liblase

Hugo: (atmet ein, halt den Atem an)

Julius: Giseila, bitte stobered sie mini Undersuechig ned. So, jetzt nach
abe usmaste.

Hugo: (atmet aus)Und, wie gsehts us? Wusses sie, s Klimaterium macht
mir scho sehr z schaffe.

Gisela: Jo, s Klima wird immer schlimmer. Ich chan i de Nacht au nimme
guet schlampe.

Julius: Gand sie mir mol ihre Arm. Ich muess ihri Polka masse.
Hugo: (reichtihm den linken Arm Giselas, die rechts nelbamsteht)

Julius:  Sie hand en sehr schmusige Ruhepuls. (schaut auf seine UhrOh,
mini Uhr stillt jo. Hand sie regelmassige Stuehlgong? (lasst den Arm
los)

Hugo: Wer viel isst, de viel sitzt.
Julius: Danked sie dra, i ihrem Alter muess mer taglich 3 Liter tanke.
Hugo: Dru Liter? Zwei Flasche Rotwii schaff i jo. Aber de dritt...

Julius: (zeigt mit drei gespreizten Fingern einer Handjie viel Finger setzed
sie?

Hugo: Foif.
Julius: Sehr guet.
Gisela: Aber Julius, das sind doch nur dri Tipser gsi.

Julius: Gisella, ich wird doch no wusse, wie viel Dinger ich ha. So, jetzt
gond sie mol uf de Strich.

Hugo: Gern. Aber wo isch er?

Gisela: Do. (zeigt auf eine fiktive Linie Richtung Buhnenrand)e schon rot
Lilie.

Hugo: (steht auf) J& so, die. (stellt sich auf die Linie)Min liebe Schwan, bi
dene hett de lieb Gott au a allne Egge und Ande gspart.

Julius: Laufed sie, bis ich Huet sage.

Hugo: (geht los, als er sein Bein tber den Buhnenrand bewet Julius) Halt!
(Hugo kann sich gerade noch auf die Blhne retten)

Julius: Sehr guet. Sitzed sie weder ab. (halt ihm die Ohren zu)Ghdorded
sie mol?

Hugo: Sehr schwach.

Julius: (gibt ihm eine Ohrfeige)luet das wind?

Hugo: Au!

Julius: No en letschte Toascht. Schlafed sie ihri Auge.
Hugo: (schliesst sie)Bim nachschte Mol schloni zrugg.
Julius: Gsehnd sie mir?

Hugo: (6ffnet ein Auge)Ja.

Julius: Sehr guet. (zieht an beiden WangerWWenn sie en Maa wéred, wurd
ich sabbere. Sie sind z dick. Fur en Frau hand sie aber genau die
richig Fettsprosse. Gratuliere, sie sind charnpickt.

Gisela: Wammer Julius? (I6st die Pfanne von ihrem Glirtel)
Julius: Jo, sie chond sie stampfle. Sie isch siichefrei.

Gisela: Das mach ich am liebschte (schlagt Julius kraftig die Pfanne auf den
Kopf) So, das isch d Unbedanklichkeitsbeschniedig.

Hugo: (sackt auf dem Stuhl zusammen)

Linda: (mit Wanda von links)Und, wie gsehts uus, Herr Dokter? Nahmed
sie en grad mit?

Julius: Die Frau isch vollig normul. Ich wére froh, ich wéar so gsund wie die
Amazonas.

Gisela: Aber Julius. Sie sind doch no richtig kackig.
Julius: Sicher, sicher. Aber jetzt wird ich mich gern echli usrotte.
Gisela: Die Untersuechig hett mich au sehr agstachlet.

Wanda: Gond sie doch eifach uf mis Zimmer. Ruehed sie sich uus, so lang
sie wand.

Julius:  (geht nach rechts)Danke, sehr grosszuckig vo ihne. Chomed sie,
Gisella.

Gisela: (folgt ihm, singt dabei) Lebt denn der kleine Holzmichel noch,
Holzmichel... (beide rechts ab)

3. Szene
Linda, Wanda, Kurt, Lara, Hugo

Linda: Wenn de normal isch, friss ich en Baase. De Arzt chan er villecht
Oppis vormache, mir ned. (geht zu Hugo) Hugo, was soll die
Verchleidig? (schuttelt ihn) Sag doch oppis.

Hugo: (kommt zu sichEntschuldigung, gnadigi Frau, wer sind sie?
Linda: Lass das blode Spiel. Ich bis doch, d Linda, dini Schwiegertochter.
Hugo: Kenned mir eus?

Wanda: Ich glaub, jetz isch er wirklich Gberegschnappet. Hugo, weisch
du, wer ich bi?

Hugo: Es rots Toffli?

Linda: Sehr guet. So wird die Sach jo no eifacher, als ich s mir vorgstellt
ha. Mir ziends dure, wien ich s gseit ha. Jetz glaubt er sowieso alles.
Und wenn denn sini Frindin Gerda chunnt, wird sie gseh, dass er
geischtesgschtort isch.

Wanda: Er isch jo nie nett gsi zu mir. Aber hett er das verdient?
Linda: Und wer isch gschuld, dass du so muesch umelaufe?

Wanda: (sieht an sich herunterHesch racht. Fange mer aa. Ich bi also sini
Frau?

Linda: Er muess es glaube! Hugo, das isch dini Frau.

Hugo: Mini Frau? Bin ich scho i de Holl?

Wanda: Bald, min Liebe, sehr bald. Mir fiered doch glii s Porzellanhochsig.
Hugo: So lang muess ich scho liede?

Linda: Was heisst Porzellanhochsig?

Wanda: En Sprung i de Schissle und nimme all Tasse im Schrank.
Hugo: Dich han ich ghirote? Isch es en Nottrauig gsi?

Wanda: BIlodsinn! Aber du bisch mir ned treu gsi.

Hugo: (sieht sie lange anDas wundered mich ned. Mir hand doch hoffentli
kei Chind.

Wanda: Mir hand gha. Din Sohn isch gschtorbe, weisch du das nimme?
Hugo: Ich weiss nur no, dass ich gstampflet worde bi.

Linda: (ruft) Kurt, chumm doch emol. Do isch de Sittestrolch.

Hugo: Warum han ich es Chleid aa?

Linda: Will hit Fasnacht isch. Du méchtsch doch am Umzug mitlaufe.
Hugo: Komisch. Ich cha mich a nlit erinnere.

Kurt: (mit Lara von links, sie bleiben hinten an der Tsgtehen) Also Mueter,
do mach ich ned mit.

Linda: (geht zu ihnen)ich ha gmeint, du wellsch hirote.
Kurt: So prassant isch das jetz au weder ned.
Lara: (heult auf)

Linda: Soll dis Chind ohni Vatter ufwachse?

Kurt: Nei, aber, ich meine, de Opa...

Linda: ...Isch vollig duredrtllet. Und wenn er Ois jetzt das Huus ned
tberschriebt, goht alles de Bach durab. Son es Altersheim choschtet
Unsumme.

Lara: (halt sich den Bauch)ch glaub, din Sohn hett sich grad bewegt.
Linda: Ohni Gald, keis Hochsig.
Lara: Ohni Hochsig, kei Sex.

Linda: Mach der kei falschi Hoffnige. Nach em Hochsig au ned. Also, los
jetz. Mir bruched das Géald vom Opa.

Kurt: Aber nur under Protescht. Nie meh gang ich an e Schuumparty.

Lara: Das chan ich dir schriftlich gah. Jetz gémmer zerscht emol zame is
Schwangerschaftsturne.

Kurt: Schnell Mueter, fang scho aa!

Linda: (geht mit ihnen zu HugoHugo, das isch die Frau, mit dere du dini
Ehefrau betroge hesch.

Hugo: Mein Gott, wie me sich cha verbessere.
Wanda: Sie isch schwanger.

Hugo: Herzliche Glickwunsch. Vo wem?
Wanda: Vo dir nattrlich, du Ehebracher!

Hugo: Vo mir? Vo dem weiss ich jo gar niadt. Do muess i doch zerscht
emol nocheluege... (will sein Kleid nach oben ziehen)

Linda: (hindert ihn) Muesch di gar ned userede. Das isch de sizilianischi
Brueder vo dere Frau. Er verlangt 50'000 Franke Schmerzensgald.

Hugo: Tuet das weh, wenn mer schwanger wird?

Kurt: Du habe mini Sorella die Ehre genoh, du muesche bluete.
Linda: Hugo, du muesch zahle, suscht warde mir all verschosse.
Hugo: (deutet auf WandaMini Frau au?

Wanda: Sicher. Mich legeds zerscht um.

Hugo: Denn zahl i ned.

Wanda: Du bringsch mich also is Grab.

Hugo: Ich loh dich aber nur bis zum Buch iigrabe.
Wanda: Wieso?

Hugo: Damit du dis Grab salber chasch pflege.

Linda: Willsch du 6is warkli all uf em Gwuisse ha? Langets ned, wenn din
Sohn wage dir im Jensiits kei Rueh findt.

Hugo: Min Sohn spukt?

Linda: Jede Tag. Er findt kei Rueh, will du mir s Huus und s Géald ned
gisch, obwohl ich dich scho zah Johr pflege.

Hugo: Mich muess mer ned pflege. Ich bi ned chrank. (will aufstehen,
taumelt)

Wanda: (fangt ihn auf, fihrt ihn zur Couch)Gsehsch, du bisch sogar
todchrank. (setzt ihn nieder)

Kurt: Wenn du niente zahle, alles kaputto.

Lara: Dank doch a dis Chind. Wenns en Bueb wird, heisst er Hugo.
Hugo: Hugo? So en saubldéde Name. So cha mer doch niemer taufe.
Linda: Also, was isch jetz? So chdme mer ned wiiter.

Hugo: Ich zahle erscht, wenn mini Frau verschosse worde isch, oder min
Sohn do erschiint. Ich glaube ned, dass er tod isch.

Kurt: Also, mir isch das jetzt z blod. Denn hirot ich halt ned.

Lara: Ich gang is Wasser. (heult)

Kurt: Nel, ich meine doch, denn hirote mer halt ohni s Gald vom Opa.
Linda: So, und mit was wotsch du dis Chind erndhre?

Kurt: Ich organisiere Schuumpartys. Do stecked ungeahnti Mdglichkeite
dinne.

Lara: Das isch gar kei schlachti Idee. Chumm, das miemer gnauer
besprache. (beide eng umschlungen nach linksgbsch du mich?

Kurt: Ich glaube, ich gsptr scho 6ppis. (beide ab)

— 25—



Linda: Schuumpartys! Chumm Wanda, jetzt hilft nur no mini Gheimwaffe.
(beide links ab)

Hugo: Tuet mir min Schadel weh. So verruckt cha doch kein Maa sii, dass
er sone Hax hidroted. Und min Sohn isch tod? Ich cha mir ned
vorstelle, dass ich mit dere Frau... obwohl, im Ruusch macht de
Monsch viel, won er spéter bereut...

4. Szene
Hugo, Fritz, (Linda)

Fritz: (von draussenNei Linda, ich will das ned.

Linda: (von draussen)Du gosch jetzt do ine! Und chumm mer jo ned ohni
sini liwilligung zrugg.

Fritz:  Und wenn er sie mir ned git?

Linda: Denn chasch s Chleid grad aabhalte. De Tutfel wird sich freue. Los
jetzt.

Fritz: Ich gang jo scho. (tritt von links ein, weisses Nachthemd, Finken,izwe
Fligel) Halleluja, sagi.

Hugo: Gosch du jetzt au an Fasnachtsumzug?
Fritz: Jo, ah, nei, ich bi din verblicheni Sohn.
Hugo: Du chunsch ganz nach dinere Mueter.
Fritz: Ich finde kei Rueh im Jensiits.

Hugo: Denn chumm doch zrugg.

Fritzz Das chan ich ned. Ich muess als Geischt do bliebe, will du mir das
Huus ned uberschriebsch.

Hugo: Ich han es Huus?

Fritz: Jo, das Huus do. Und au dis Gald muesch de Linda gah, damit sie
dini Pflag chan zahle.

Hugo: Ich bin villecht wahnsinnig, aber ned bldd.
Fritzz Wenn du ned machsch, was ich sage, chunnsch i d Hall.
Hugo: Det isch es wenigschtens warm. Bisch du au det?

Fritz: Nei. Ich dorf in Himmel, wenn du alles machsch, was ich dir sage.

Hugo: Und wenn ned?

Fritzz Denn chum i jede Tag zu dir.

Hugo: Gohtin Ornig. Bring mer aber bitte en Flasche Schnaps mit.
Fritz. Du machsch mich no wahnsinnig.

Hugo: Und en Servelat war au ned schlacht.

Fritz:  Vatter, wenn du ned unterschriebsch, han ich kei ruehigi Minute
meh. Und du wirsch i de H6ll schmore.

Hugo: Chunnt mini Frau au i d H6lI?

Fritz. D Wanda? Wabhrschiinlich scho.

Hugo: Das isch jo furchtbar. Und dini Frau?

Fritz: Mit Sicherheit.

Hugo: Das tberlab ich ned. Und ich chumm in Himmel?

Fritz: Aber nur, wenn du underschriebsch.

Hugo: Wie isch es denn eso mit em Aesse i de ewige Jagdgrind?
Fritz: Super! Jede Tag es foifgadngigs Ment und Wii bis zum Abwinke.
Hugo: Sehr guet. Ich winke ganz salte. D6rf mer au rauche?

Fritz:  Und wie. D Wolke am Himmel bestdnd jo all nur us blauem Dunscht.
Es git det sogar en eigni Zigarrefabrik.

Hugo: Fraue?

Fritz: Keini.

Hugo: Werum?

Fritz: Eimal am Tag muess mer im Himmel en Stund schwiege.
Hugo: Ich verstoh. Musig?

Fritzz. Jede Tag es Wunschkonzert. Die beschte Musiker sind jo all im
Himmel.

Hugo: Isch de Schacher Seppeli au det?
Fritz: Jo Klar. Er tritt i sinere eigene Basebeiz uuf.

Hugo: Das gfallt mer. Und wie isch es mit jasse?

Fritz: Es git jede Tag es Jassturnier. Aber ich cha halt ned jasse.

Hugo: Und du wotsch min Sohn sii? Hetts au Ludt vo (Nachbardorf)
Freiebach im Himmel?

Fritz: Nur de Pfarrer.
Hugo: Also guet. Denn unterschrieb i.
Fritz: Warklich?

Hugo: Klar. Hauptsach, ich triffe det mini Frau ned aa. Wie heisst sie jetzt
au scho weder?

Fritzz. Wanda. Ich s&g de Linda Bscheid. Die wird sich freue. (geht links ab)

Hugo: Und vergiss ned, mir im Himmel en Egge z reserviere. Ich will en
Platz ndbem Chachelofe.

Fritzz Du chunsch en Platz direkt nebem Petrus Uber. Linda, Linda, er
unterschriebt. (hapft links ab)

Hugo: Schliesslich stoht mir als Gmeindsprasident en Ehreplatz zue. Und
uberhaupt, jede Maa wo ghirote isch, hett automatisch de Himmel
verdient. Mir labed jo uf Erde scho im Fagfuur.

5. Szene
Hugo, Linda, Gerda, Wanda, Fritz

Linda: (von links) Bisch antlich verninftig worde, Hugo? Du wirsch es ned
bereue. Im Altersheim wirsch du... ah, wirsch du nie miesse goh. D
Wanda und ich pflage dich. Es sdll dir a nidt fehle.

Hugo: Wer isch d Wanda?

Linda: (zu sich) Bin ich froh, wenn de us em Huus isch. (laut) Dini Frau,
das weisch du doch.

Hugo: Jo klar, die mit de Plastiksack... (es klopft) Herein!

Gerda: (von hinten, elegant gekleidetHugo, ich ha alles packt fir Paris.
(sieht Linda) Ah, guete Tag Linda. Wie gohts?

Linda: Guet, dass du chunsch, Gerda. De Hugo isch liberegschnappet.
(setzt sich an den Tisch)

Gerda: Linda, los, ich muess der Oppis sage. Er hett euch alles nur
vorgspielt. Er isch ganz normal. Hugo, chumm, mir hored jetzt uf mit
dem Versteckspiel. (geht zu ihm)Hugo?

Hugo: Entschuldigung, gnadigi Frau, wer sind sie?

Gerda: Hugo, es langet jetzt. Mer muess es ned grad Ubertriebe. S Bild im
Schlofzimmer han i au abegnoh.

Hugo: Was fur es Bild?

Gerda: Aber, das weisch doch. D Monroe.

Hugo: Und was wand sie vo mir? Sind sie au mit mir ghtrote?
Gerda: Also Hugo, ich find das nimme luschtig.

Linda: Glaubsch mer s jetzt?

Gerda: Hugo! Du bisch doch de Hugo?

Hugo: Ich bi de Gmeindspréasident vo Freiebach (Nachbarsdorf)und bi mit
eme Guselsack namens Wanda ghurote.

Gerda: Du mini Gleti! Das dorf doch ned wohr sii. Wo, wo isch denn din
Sohn?

Hugo: Tod.

Gerda: Tod? (blickt zu Linda)

Linda: (wedelt mit der Hand vor dem Gesicht)

Gerda: Aber din Sohn labt doch. Ich han en doch geschter no gseh.
Hugo: Ich hiit.

Gerda: Jo also. Denn chan er doch ned tod sii.

Hugo: Er geischteret umenand. Aber ich unterschriebe jetzt. Denn chummi
im Himmel en Platz am Chachelofe ber, direkt nebem Petrus. Das
stoht mir als Gmeindsprasident au zue.

Gerda: Mein Gott. Das isch jo schlimm. De isch wirklich...

Linda: Jo, wer em Tudfel rueft, muess sich ned wundere, wenn er au
chunnt.

Hugo: Jetzt weiss ich, wer sie sind.

Gerda: Gott sei Dank! Erkennsch mi weder?

Hugo: Naturlich. Sie sind bestimmt d Mueter vo dere Frau, wo es Chind vo
mir Uberchunnt.

Gerda: Das isch jo furchtbar.

Hugo: Stelled sie sich vor, sie wand mini Frau verschiisse, wenn ich ned
zahle. Ihre Brueder erlediged das fur mich.

Gerda: (blickt hilflos zu Linda)

Linda: (streckt beide Arme nach oben, blickt zur Decke)

Gerda: Hugo, weisch nimme, warum du das Chleid aagleit hesch?
Hugo: Sicher scho. Ich bi do ned bléd. Ich gang an en Maskeball.
Gerda: Hugo! (schluchzt auf)

Hugo: Hored sie uf hddle. Wenn sie ihres Muul ei Stund chénnted zue
bhalte, chamted sie villecht au in Himmel.

Gerda: (schuttelt ihn)Hugo, chumm zu dir.
Linda: Gand sie sich kei Mueh. Do isch nitt meh z rette.
Gerda: Hand sie scho en Arzt gholt?

Linda: Zwei Arzt vom Gsundheitsamt hand ihn undersuecht. Me cha niiiit
meh mache. Wabhrschiinlich hett er sich ame chranke griene
Hamschter infiziert.

Gerda: Blodsinn. Es git jo gar kei griieni Hamschter. Das isch doch alles
nur erfunde gsi.

Linda: So! Und sie hand das Spiel mitgspielt? Sie sind mitschuldig, dass
es sowiit cho isch.

Gerda: Das han i doch ned welle. (schluchzt auf)

Hugo: Ich hett jetzt gern es foifgangigs Menu, Wii bis ich abwinke und en
Zigarre.

Gerda: Ich nimm ihn zu mir und pfleg ihn.
Linda: Das isch jo... das isch jo prima. Das wirded sie wirklich mache?

Gerda: Das bin ich ihm doch schuldig. Ich nimm en jetzt grad mit.

Linda: Gern. Nei, das goht jo ned. Zerscht muess er no underschriebe. Ah,
ich meine, zerscht muess er s Protokoll vo sinere Undersuechig no
underzeichne.

Gerda: Protokoll?

Wanda: (von links) Linda, unterschriebt er antlich, de senili... (sieht Gerda)
Oh, Gerda, ich chume spoter weder. (links ab)

Gerda: Wer isch denn das?

Hugo: D Wanda, mini Guselfrau.

Linda: Er bildet sich ii, er seig mit de Wanda ghurote.

Gerda: Und werum hett sie Giuselsack aa?

Linda: Die hett ihre de Arzt verschriebe. Sie hett en Hamschterallergie.

Fritz: (von links) Linda, es klappet. De Notar vo Wollerau (Stadt) chunnt
hit no verbii... Oh, Gerda, ich, ich...

Hugo: Min verstorbeni Sohn. Leider chan er ned jasse.
Gerda: Wer isch denn das?
Linda: Jo, do isch Hopfe und Malz verlore. (steht auf)

Hugo: Hoffentlich hett d Badsebeiz vom Schacher Seppeli durchgehend
offe.

Gerda: Und wieso lauft er i dem Kostiim ume?

Fritzz. De Hugo... de Hugo hett welle, dass ich mit ihm an Maskeball
chume.

Hugo: (zu Gerda) Hettet sie kei Luscht, mit mir an Maskeball z cho? Sie
gfalled mir besser als mini Frau.

Gerda: Moll Hugo, das wird sicher luschtig. (schluchzt, streichelt ihm die
Hande)

Linda: (geht zu Fritz, flistert ihm zuPu Depp, verschwind vo do. Wotsch
alles verderbe? (zieht ihn nach links)

Fritz: Aber ich han dir doch nur welle sdge, dass de Notar...

Linda: Bis eifach ruehig! Ich chénnt dich erwirge. (beide links ab)

- 31 -



6. Szene
Hugo, Gerda, Kurt, Lara

Gerda: Ach Hugo, hetts wirklich sowiit miesse cho? Und ich ha mich so
uf Paris gfreut. Weisch, das Bild isch doch ned vo de Monroe gsi. Das
bin ich gsi, wenn au vor zwanzg Johr. Mir hette no so schéni Nacht
choénne ha.

Kurt: (mit Lara von links) Bisch wurklich sicher, dass du schwanger bisch?
Villecht hesch nur z viel Schuum gschluckt. Ich bi die erschte drii Tag
au verstopft gsi.

Lara: Meinsch eigentlich, ich seig blod? Schuumverstopfig! Villecht chumm
ich jo es Schuumgummibé&bi Gber.

Kurt: Ich meine jo nur. Ich... oh, Frau Huber. Was mached denn sie do?
Gerda: Sali Kurt. Ich kimmere mich um din Opa. Du weisch jo...

Kurt: De Opa? Was isch mit em?

Gerda: Jo, weisch es du denn ned? Er isch nimme ganz, er...

Kurt: Jaso, jo. Er isch jo ballaballa.

Gerda: Und wer isch das nette Fraulein bi dir?

Hugo: Das isch mini Mueter.

Lara: Ich bi...

Hugo: Das isch d Mueter vo mim Chind. Sie isch schwanger. Es muess e
Fernschwangerig gsi sii.

Gerda: Sie isch schwanger?
Lara: Jo. Es isch ufere Schuumparty passiert.

Hugo: Schuumparty? A das chan ich mich erinnere... also bin ich doch de
Vatter.

Gerda: Das Chind isch vom Hugo?
Lara: (gleichzeitig mit Kurt) Nei.
Kurt: (gleichzeitig mit Lara)Jo.

Gerda: Was jetzt?

